
FØREORD 
 

Rådgivende Biologer AS har utført ei førehandsgransking utanfor Talgje i Finnøy kommune. 

Granskinga er utført på bakgrunn av førespurnad frå Ryfylke Rensefisk AS, då dei skal søke om å 

etablere eit reinsefiskanlegg  av rognkjeks på land, med inntak frå og avlaup til sjø utanfor Talgje. 

 

I samband med  søknad om etablering av lokalitet skal dokumentasjon av miljøtilhøva i området leggjast 

ved. Granskinga er utført etter krav frå Fylkesmannen i Rogaland, og følgjer i stor grad krav i NS 

9410:2016. Rådgivende Biologer AS ved Erling Brekke, samla inn prøver av sediment og botndyr den 

31. august 2016. Båt og båtførar vart leigd inn av Kvitsøy Sjøtjenester AS. 

 

Denne rapporten presenterer prøvetaking, resultat og vurdering frå innsamling  av sediment, botndyr, 

og hydrografiprofil.  

 

Rådgivende Biologer AS takkar Ryfylke Rensefisk AS ved Petter Aanonsen for oppdraget, og Kvitsøy 

Sjøtjenester AS for leige av båt. 

 

 

Bergen, 10. januar 2017. 

SAMANDRAG 
 

Tverberg, J. , M. Eilertsen & E. Brekke 2017 

Førehandsgransking utanfor Talgje i Finnøy kommune, august 2016 

Rådgivende Biologer AS, rapport 2368, 43 sider. ISBN 978-82-8308-325-5. 

 
Rådgivende Biologer AS har på oppdrag frå Ryfylke Rensefisk AS utført ei førehandsgransking i sjøområdet 

ved Talgje i Finnøy kommune. Den 31. august 2016 vart det samla inn prøver av sediment og botnfauna på 

to stasjonar, C1 og C2, og tatt hydrografi på ein stasjon. 

 

Granskingsområdet ligg sør i Talgjefjorden, på nordsida av øya Talgje. Sjøbotn i området er kupert, med 

fleire hòler og grunnare område. Planlagd avlaupsplassering vil ha utlaup sør for Langholmen  på 17 m djup. 

Like utanfor det planlagde avlaupet ligg ei hòle der ca 200 x 160 m er djupare enn 20 m. Hòla er terskla og 

djupneforskjellen mellom det djupaste området i hòla og tersklane mot nord- og søraust er på knappe 10 m. 

 

HYDROGRAFI 

Hydrografiprofilen synte noko redusert oksygeninnhald i botnvatnet og kan tyde på høgt oksygenforbruk og 

periodevis redusert utskifting. Straummålingar syner jamt med straum på 21 m djup  og høgaste snittfart  vart 

registrert på 10 meters djup. Modellering syner at innlagring av avlaupsvatn vil vere djupare enn 

avlaupsdjupna og ein kan med fordel leggje avlaupet grunnare enn planlagde 17 meter for å få betre spreiing 

av organisk materiale, redusere moglegheit for oksygensvinn og mindre belastning på djuphola utanfor 

avlaupet.  

 

SEDIMENTKVALITET 

Det var samla sett god sedimentkvalitet på begge stasjonar. Sedimentet var grovt på stasjon C1 og gjenspeglar 

gode straumtilhøve på 22 m djup som er rett under terskeldjupne.  Sedimentet på stasjon C2, på 28 m djupne, 

hadde meir finkorna sediment beståande av hovudsakleg sand. Sedimentet på stasjon C2 syner til noko 

dårlegare miljøtilhøve enn ved stasjon C1 med omsyn på pH, Eh og organisk innhald, men framleis innanfor 

god tilstand samla sett. Ein vil naturleg kunne få noko høgare belastning av organisk tilførslar  i ein terskla 

djupål. Terskelen førar til at straumen ved botnen vert svakare, samt at ein periodevis kan få redusert 

utskifting av botnvatnet. 

 

BLAUTBOTNFAUNA 

Økologisk miljøtilstand for blautbotnfauna synte at begge stasjonar framstår som upåverka eller lite påverka. 

Det var noko høgare andel av forureiningstolerante artar på stasjon C2 og dette vert også gjenspegla i eit 

sediment med noko meir organisk belastning i høve til stasjon C1. 

 

KONKLUSJON 

Det er generelt funne gode miljøtilhøve for sediment, blautbotnfauna og hydrografi i sjøområdet utanfor 

Talgje, men granskinga syner til at djuphola vil kunne vere utsatt for organisk belastning i og med at ein 

periodevis kan finne reduserte oksygentilhøve under terskel. Legg ein avlaupet grunnare, rundt 10 meters 

djupne, vil det organiske materialet verte spreidd på eit tidlegare tidspunkt i vassøyla, samt ved høgare 

straumfart og avlaupet vil truleg ikkje ha betydeleg negativ påverknad på botntilhøva. 

Tabell 1. Oppsummering av miljøtilstand for ulike målte parametrar på stasjon C1-C2 den 31. august 2016. 
Gjeldande parametrar for miljøtilstand ved lokaliteten har ulike fargekodar. Tilstandsklassifisering etter 

02:2013: I=blå, II=grøn, III=gul, IV=oransje og V=raud. Miljøtilstand etter NS 9410:2016: 1=blå, 2=grøn, 

3=gul og 4=raud. 

Stasjon 
NS 9410:2016 Rettleiar 02:2013 

pH/Eh B-tilstand TOC O2 botn nEQR grabb nEQR stasjon Økologisk tilstand 

C1 1 1 20,87 - 0,730 0,749 God 

C2 2/3 2 23,21 III 0,615 0,631 God 

OMRÅDESKILDRING 
 

Det er utført ei førehandsgransking sør i Finnøy kommune (figur 1). Granskingsområdet ligg nord for 

Talgje, sør i Talgjefjorden. Talgjefjorden er knytt saman med Finnøyfjorden i nordaust, Fognafjorden i 

søraust og Boknafjorden i vest. Ut mot Boknafjorden er det diverse tersklar i området mellom Finnøy, 

Vignesholmane og Rennesøy. Hovudterskelen inn til Talgjefjorden/Finnøyfjorden ligg nord for Finnøy, 

og er knappe 100 meter djup. Innover i fjordsystemet mot Finnøyfjorden og Fognafjorden er det 

tilnærma uterskla. Området nord for Talgje ser ut til å vere eksponert for vind frå nordvest, og noko frå 

nordaust til aust, men er elles godt beskytta mot vind frå andre retningar. 

 

 

Figur 1. Oversiktskart over sjøområda rundt den omsøkte lokaliteten (svart sirkel) med 

omkringliggjande opprettslokalitetar. Tersklar er markert med raud skrift og spesielt djupe punkt med 

kursiv skrift. Kartgrunnlag er henta frå http://kart.fiskeridir.no/.  

Den planlagde avlaupsplasseringa vil ha utlaup sør for Langholmen (figur 2). Grunnområda utanfor  

Talgje er kuperte, med fleire mindre hòl skilt av grunnare ryggar. Langs ei rak linje mellom Langholmen 

og Prestholmane går ei rygg med djupner som varierer mellom 15 og 28 m djupne. Innanfor denne 

ryggen ligg fleire hòler, der hòla like utanfor avlaupet har ein maksimal djupne på ca 28 m, medan to 

hòler høvesvis om lag 500 og 900 m mot søraust har maksimale djupner på 37-38 m. Mot nordvest, 

omkring Kubbholmen og Langholmen, er det grunnare, og djupna varierer mellom 14 og 21 m. 

 

 

Figur 2. Oversiktskart over området rundt den omsøkte lokaliteten, med omtrentleg plassering av 

planlagt avlaup, samt posisjonar for grabbprøvetaking (gule sirklar) og straumrigg (oransje trekant). 

Terskeldjupner er merka i raudt. Kartgrunnlaget er henta frå http://www.norgeskart.no.  

Like utanfor det planlagde avlaupet ligg ei hòle der ca 200 x 160 m er djupare enn 20 m (figur 3). Mot 

nordvest ligg ein terskel på om lag 14 m djup ut mot det kuperte området mellom Kubb- og Langholmen. 

Direkte ut mot Talgjefjorden i nordaust går det ei renne med djupne på ca 19 m. Mot søraust er hòla 

bunde saman med eit større basseng via fleire renner med djupner på 19-20 m. Djupneforskjellen mellom 

det djupaste området i hòla og tersklane mot nord- og søraust er på knappe 10 m. 

 

 

Figur 3. Kart over nærområdet til lokaliteten med omtrentleg plassering av avlaup (raud pil), samt 

plassering av grabbstasjonar (C), posisjon for straummåling (oransje trekant) og sondeprofil (raud 

stjerne). Terskeldjupner er merka med raudt.  Kartgrunnlaget er henta frå http://kart.fiskeridir.no/. 

 

 

 

 

C2
C1

19.5

19.3

18.8

13.8

5

5
10

20

20

15

20
20

30

40

23.9

20.4
22.8

20.3

20.8

23

26.4

20.5

20.6

27.9

20.6

19.3

http://kart.fiskeridir.no/


Rådgivende Biologer AS 7 Rapport 2368 

ANLEGGET OG OMSØKT UTSLIP 
 

Ryfylke rensefisk skal søkje om ny konsesjon for oppdrett av rensefisk, rognkjeks, ved den gamle 

ferjekaia på Talgje. Avlaupet til anlegget er tenkt å munne ut på om lag 17 meters djupne, nordaust for 

Talgje mot ei djuphòle (figur 4). Avlaupsleidning har ei lengd på om lag 100 m og dimensjonen på røret 

vil vere Ø 560. For vassinntaket  til anlegget er det tenkt ein om lag 800 m lang leidning som går ut 

mellom Kubbholmen og Longholmen og munnar ut på vel 100 m djup.  

 

 

Figur 4. Kart over planlagt vassinntak og avlaup ved Talgje. Figur er mottatt frå oppdragsgivar. 

METODE- OG DATAGRUNNLAG 
 

Førehandgranskinga er gjennomført i høve til Norsk Standard NS 9410:2016, og består av ei skildring 

av botntilhøva i sjøområdet rundt den omsøkte lokaliteten. Det er utført analyser av sedimentkvalitet 

og blautbotnfauna, i tillegg til hydrografisk profil. Vurdering av resultat er gjort i høve til NS 

9410:2016 og Vassforskrifta sin rettleiar 02:2013 revidert 2015 (Direktoratsgruppa for vanndirektivet). 

Prøvetaking vart utført 31. august 2016 av Erling Brekke. Det er i tillegg gjort straummålingar i august 

2016 på 3-10-16,5 og 21 meters djupne i sjøområdet.  Noko av resultatet er inkludert i diskusjonen for 

vurderinga av sjøområdet, sjå Furset og Brekke 2016 for detaljar kring straummålingane.  

 

HYDROGRAFI 
 

Hydrografiske tilhøve vart målt på stasjon C2 med ein SAIV CTD/STD sonde modell SD204. Sonden 

vart senka ned til botn, og registrerte temperatur, saltinnhald, oksygen og djup kvart andre sekund.  

 

SEDIMENTPRØVER 
 

Prøvetaking er utført i høve til Norsk Standard NS-EN ISO 5667-19:2004 og NS-EN ISO 16665:2013. 

Det vart nytta ein 0,1 m2 stor van Veen-grabb for henting av prøvemateriale frå blautbotn. På kvar stasjon 

vart det tatt ein prøve for analyse av kornfordeling og kjemiske parametrar, og to parallelle prøver for 

analyse av fauna.  

 

Prøvestasjonar 

Plassering av stasjonar for sedimentprøvetaking vart bestemt ut frå topografi og straumtilhøve i området. 

Dominerande straumretning er mot austsøraust (Furset og Brekke 2016). Stasjon C1 vart plassert der 

ein forventa å få opp representativ prøve nær planlagd avlaupsplassering, og vart difor plassert ved botn 

av skråninga mot nordaust (figur 3). Stasjon C2 vart plassert på det djupaste punktet i hòla nærast 

avlaupet. På stasjon C1 var det noko utfordrande å få opp representativ prøve, medan det var problemfritt 

på stasjon C2. 

Tabell 2. Posisjonar (WGS 84), djupne og avstand til planlagd avlaup for stasjonane i samband med 

førehandsgranskinga ved Talgje i Finnøy kommune den 31. august 2016. 

Stasjon: C1 C2 

Posisjon nord 59° 07,103' 59° 07,116' 

Posisjon aust 5° 48,823' 5° 48,908' 

Djupne (m) 22 28 

 

 

Kornfordeling og kjemi 

Prøve for kjemiske analyse vart tatt frå den øvste centimeteren av grabbprøva, medan prøve for 

kornfordelingsanalyse vart tatt frå dei øvste 5 centimetrane. Analysar er utført av Eurofins Norsk 

Miljøanalyse Norge AS avd. Bergen.  

 

Kornfordelingsanalysen måler den relative andelen av leire, silt, sand, og grus i sedimentet og vert utført 

gravimetrisk. Innhaldet av organisk karbon (TOC) i sedimentet vart analysert etter EN 13137, men for 

å kunne nytte resultatet til klassifisering skal konsentrasjonen av TOC i tillegg standardiserast for 

teoretisk 100 % finstoff etter følgjande formel, der F = andel av finstoff (leire + silt) i prøva: 

  

Normalisert TOC = målt TOC + 18 x (1-F) 

 

Det vart og gjort sensoriske vurderingar av prøvematerialet og målt surleik (pH) og redokspotensial (Eh) 

i felt. Måling av pH i sedimentprøvene vart utført med ein WTW Multi 3420 med ein SenTix 980 pH-

elektrode til måling av pH og ein SenTix ORP-T 900 platinaelektrode med intern referanseelektrode til 

måling av redokspotensial (Eh). pH-elektroden blir kalibrert med buffer pH 4 og 7 før kvar feltøkt. Eh-

referanseelektroden gjev eit halvcellepotensial på +207 mV ved 25 °C, +217 mV ved 10 °C og +224 

mV ved 0 °C. Halvcellepotensial tilsvarande sedimenttemperaturen på feltdagen vart lagt til avlest verdi 

før innføring i "prøveskjema" (tabell 5). Litt ulike halvcellepotensial ved ulike temperaturar ligg 

innanfor presisjonsnivået for denne type granskingar på ± 25 mV, som oppgitt i NS 9410:2016. 

 

BLAUTBOTNFAUNA 
Sedimentet i prøvene frå kvar av parallellane vart vaska gjennom ei rist med hòldiameter på 1 mm, og 

attverande materiale vart tilsett 96 % sprit for fiksering av fauna. Boksar med silt og fiksert materiale 

vart merka med prøvestad, prøve id og dato, og levert til Åkerblå AS for vidare handtering (sjå vedlegg 

2).Det vert utført ei kvantitativ og kvalitativ gransking av makrofauna (dyr større enn 1 mm) for kvar 

enkelt parallell, for middelverdien av dei to parallellane og for kvar stasjon samla. Dette for å kunne 

stadfeste ein fullstendig miljøtilstand. Alle prøver blei sortert, identifisert og kvantifisert i høve til NS-

EN ISO 16665:2013 og NS 9410:2016.  

 

Vurdering av tilstand 

Blautbotnfauna på samtlige stasjonar vert klassifisert etter grenseverdiar i rettleiar 02:2013– revidert 

2015 (tabell 3). Klassifisering består av eit system basert på ein kombinasjon av indeksar som inkluderer 

mangfald og tettleik (antal artar og individ) samt førekomst av sensitive og forureiningstolerante artar. 

Det vert brukt seks ulike indeksar for å sikre best mogeleg vurdering av tilstanden på botndyr. 

Indeksverdien for kvar indeks vert vidare rekna om til nEQR (normalisert ecological quality ratio), og 

vert gjeve ein talverdi frå 0-1. Middelverdiane av nEQR verdien for dei fem første indeksane vert brukt 

til å fastsetje den økologiske tilstanden på stasjonen. DI-indeksen er ikkje med i berekning av samla 

økologisk tilstand (nEQR for grabbgjennomsnitt og stasjon), etter at dette vart anbefalt av 

Miljødirektoratet i mars 2016. Sjå rettleiar 02:2013 for detaljar om dei ulike indeksane. 

 

Tabell 3. Klassifiseringssystem for blautbotnfauna basert på ein kombinasjon av indeksar 

(Klassifisering av miljøtilstand i vann, rettleiar 02:2013). 

Indeks type Økologiske tilstandsklassar basert på observert verdi av indeks 

   Kvalitetsklassar → svært god god moderat dårlig svært dårlig 

NQI1 samansett 0,9 - 0,82 0,82 - 0,63 0,63 - 0,49 0,49 - 0,31 0,31 - 0 

H’ artsmangfald 5,7 - 4,8 4,8 - 3 3 - 1,9 1,9 - 0,9 0,9 - 0 

ES100 artsmangfald 50 - 34 34 - 17 17 - 10 10 - 5 5 - 0 

ISI2012 ømfintlegheit 13 - 9,6 9,6 - 7,5 7,5 - 6,2 6,1 - 4,5 4,5 - 0 

NSI ømfintlegheit 31-25 25 - 20 20 - 15 15 - 10 10 - 0 

DI individtettleik 0 - 0,30 0,30 - 0,44 0,44 - 0,60 0,60 - 0,85 0,85 - 2,05 

nEQR tilstandsklasse 1-0,8 0,8-0,6 0,6-0,4 0,4-0,2 0,2-0,0 

 

Maksimalverdien for Shannon indeks (Hmax=log2(artsantal)), jamleiksindeks etter Pielou (J’=H’/H’max) 

og AMBI-verdi er også ført i resultattabellane. 

RESULTAT 
 

HYDROGRAFI 
 

Profilen viser nokså homogene tilhøve dei øvste 21 metrane av vassøyla (figur 5). Saltinnhaldet auka 

jamt frå 28,4 ‰ på 1 m djup til 33,2 ‰ ved botn på 26 m djup. Temperaturen sokk jamt frå 16,5 °C på 

1 m djup til 14,9 °C på 20 m djup, før den sokk noko raskere ned mot botn på 26 m djup, kor 

temperaturen var 11,7 °C. Oksygeninnhaldet var nokså stabilt dei øvste 21 metrane av vassøyla, kor det 

varierte mellom 8,2 mg O/l, tilsvarande ei oksygenmetting på 102 %, og 7,3 mg O/l (89 %). Vidare ned 

mot botn på 26 m djup sokk oksygeninnaldet til 3,7 mg O/l (2,6 ml O/l, 43 %), noko som tilsvarar 

tilstand III = "moderat" iht. rettleiar 02:2013.  

 

 

Figur 5. Hydrografiske tilhøve i vassøyla ved stasjon C2 den 31. august 2016.  

 

  

0

5

10

15

20

25

0 5 10 15 20 25 30 35

Oksygen

Temperatur

Saltinnhald

D
ju

p
 (

m
e
te

r)

Temperatur (°C), oksygen (mg O/l), saltinnhald (‰)

Stasjon C2

Talgje

31. august 2016



Rådgivende Biologer AS 11 Rapport 2368 

SEDIMENTKVALITET 
 

SKILDRING AV PRØVENE 

På stasjon C1 fekk ein frå ca 22 m djup opp vel ¼ til ca ½ grabb (5-10 cm) gråbrune og luktfri prøver 

med fast konsistens. Prøvene bestod av ca 5-10 % skjelsand, 20-30 % grus, 55-60 % sand og 10 % silt 

(tabell 4). Parallellane hadde pH-verdiar på 7,60 og 7,73 med tilhøyrande verdiar for redokspotensial 

(Eh) på høvesvis 368 og 346 mV, og parallellane hamna i tilstand 1 = "meget god" etter NS 9410:2016 

(tabell 5). 

 

  
 

På stasjon C2 fekk ein frå ca 28 m djup opp vel ¼ grabb (5-6 cm) gråbrune prøver med fast til mjuk 

konsistens og antyding til lukt av hydrogensulfid. Prøvene bestod av ca 80 % sand og 20 % silt (tabell 

4). Parallellane hadde pH-verdiar på 6,98 og 7,43 med tilhøyrande Eh på høvesvis 36 og -24 mV, og 

parallellane hamna i tilstand 2 = "god" til 3 = "dårlig" . 

 

  
 

Oppgjeven prosentandel av dei ulike fraksjonane i prøvene i tabell 4 er basert på rein visuell observasjon 

og ikkje absolutte, målte verdiar. Dei prosentvise anslaga er meir ein indikasjon på kva for type sediment 

ein fann i prøvene. Resultat frå kornfordelingsanalyse er presentert i tabell 6 og figur 6. 

C1B C1B 

C2A C2B 

Tabell 4. Feltskildring av sedimentprøvene som vart samla inn ved granskinga 31. august 2016. 

Stasjon C1 a/b C2 a/b 

Prøvetjukkleik (cm) 10/5 6/5 

Gassbobling i prøve Nei Nei 

H2S lukt  Nei Antyding 

P
ri

m
æ

r-
 

se
d

im
en

t 
(%

):
 

Skjelsand 5/10 - 

Grus 30/20 - 

Sand  50/60 80 

Silt  10 20 

Leire - - 

Mudder - - 

 

Tabell 5. PRØVESKJEMA for dei ulike parallellane frå stasjon C1-C2 frå granskinga 31. august 2016. 

Gr Parameter Poeng Prøvenummer   

C1 C2   

A B A B   
      

          

I Dyr Ja=0 Nei=1 0 0 0 0   
                

  pH verdi 7,73 7,60 6,98 7,43   

II Eh verdi 368 346 36 -24   

  pH/Eh frå figur 0 0 3 2   

  Tilstand prøve 1 1 3 2   

    Buffertemp: 14,8 °C  Sjøvasstemp: 8,04 °C  Sedimenttemp: 7,5 °C   

    pH sjø: 15,7  Eh sjø: 429 mV  Referanseelektrode: +221 mV   

  Gassbobler Ja=4 Nei=0 0 0 0 0   

  Farge Lys/grå = 0 
1 1 1 1 

  

    Brun/sv = 2   

    Ingen = 0 0 0 
1 1 

  

  Lukt Noko = 2       

III   Sterk = 4           

    Fast = 0 0 0 
1 1 

  

  Konsistens Mjuk = 2       

    Laus = 4           

    <1/4 =0           

  Grabb- 1/4 - 3/4 = 1 1 1 1 1   

  volum > 3/4 = 2           

  Tjukkleik 0 - 2 cm = 0 0 0 0 0   

  på 2 - 8 cm = 1           

  slamlag > 8 cm = 2           

    SUM: 2 2 4 4   

  Korrigert sum (*0,22) 0,44 0,44 0,88 0,88   

  Tilstand prøve 1 1 1 1   
                

II + Middelverdi gruppe II+III 0,22 0,22 1,94 1,44   

III Tilstand prøve 1 1 2 2   
                

 

Kornfordeling og kjemi 

Kornfordelingsanalysen syner at det er variasjon i sedimenterande tilhøve på dei to stasjonane. På 

stasjon C1 var det grovare sediment, med vel 40 % grus, mot knapt 1 % grus på stasjon C2. Sand var 

den dominerande fraksjonen på begge stasjonar, men på stasjon C2 utgjorde fraksjonen ca 95 % av 

prøven, medan sand utgjorde knapt 60 % på stasjon C1. Andelen finstoff var låg (silt og leire) på begge 

stasjonar (tabell 6, figur 6).  

Tabell 6. Tørrstoff, organisk innhald, kornfordeling og innhald av fosfor, nitrogen, kopar og sink i 

sedimentet på to stasjonar ved Talgje 31. august 2016. Tilstand er markert med tal, som tilsvarar 

tilstandsklassifiseringa etter rettleiar 02:13 og M-608:2016. Alle resultat for kjemi er presentert i 

vedlegg 1. 

Stasjon Enhet C1 C2 

Leire & silt % 0,7 4,4 

Sand % 57,5 94,9 

Grus % 41,7 0,7 

Tørrstoff % 75,2 66,5 

Glødetap % 1,31 1,82 

TOC mg/g 3 6 

Normalisert TOC mg/g 20,87 23,21 

Fosfor (P) mg/g 0,55 0,66 

Nitrogen (N) mg/g <0,5 0,8 

Kobber (Cu) mg/kg 2 (I) 3 (I) 

Sink (Zn) mg/kg 27 (I) 18 (I) 

 

Tørrstoffinnhaldet var høgt på begge stasjonar, men noko høgare på stasjon C1 enn på stasjon C2, med 

ca 75 % mot ca 67 % (tabell 6). Tørrstoffinnhaldet i sedimentprøver vil kunne variere, med lågt innhald 

i prøver med mykje organisk materiale, og høgare innhald i prøver som inneheld mykje mineralsk 

materiale. 

 

Glødetapet var svært lågt med verdiar på 1,3 og 1,8 % på høvesvis stasjon C1 og C2 (tabell 6). 

Glødetapet er eit indirekte mål på innhaldet av organisk materiale (TOC) i sedimentet. Målt direkte var 

innhaldet av TOC lågt på begge stasjonar, og når ein tek høgde for mengda finstoff var mengda 

normalisert TOC nokså likt for dei to stasjonane. Med omsyn på normalisert TOC hamna begge stasjonar 

i tilstand II = "god". Normalisert TOC vert berre nytta som eit supplement til vurdering av 

blautbotnfauna for å få informasjon om organisk belasting (02:2013). 

 

Innhaldet av næringssaltar var lågt på begge stasjonar. Med omsyn på metall hamna alle stasjonar i 

tilstandsklasse I = "bakgrunn", og innhaldet var nokså jamt på begge stasjonar. 

 

  

Figur 6. Kornfordeling i sedimentet på stasjon C1 og C2 frå granskinga ved Talgje 31. august 2016. 

Figuren viser kornstorleik i mm langs x-aksen og høvesvis akkumulert vektprosent (linje) og andel 

(stolper) i kvar storleikskategori langs y-aksen. Vertikale linjer indikerer grense mellom leire/silt og 

sand, og mellom sand og grus. 

 

  

0

20

40

60

80

100

>
 4

,0

 2
-4

 1
-2

0
,5

-1

0
,2

5
-0

,5

0
,1

2
5

-0
,2

5

0
,0

6
3

-0
,1

2
5

<
 0

,0
6
3

V
ek

t 
(%

)

Kornstørrelse (mm)

C1

Leire
& silt Sand Grus

0

20

40

60

80

100

>
 4

,0

 2
-4

 1
-2

0
,5

-1

0
,2

5
-0

,5

0
,1

2
5

-0
,2

5

0
,0

6
3

-0
,1

2
5

<
 0

,0
6
3

V
ek

t 
(%

)

Kornstørrelse (mm)

C2

Leire
& silt Sand Grus



Rådgivende Biologer AS 14 Rapport 2368 

BLAUTBOTNFAUNA 
 

Detaljar omkring artar og individ for dei ulike stasjonane finn ein i Åkerblå AS sin rapport om 

blautbotnfauna, vedlegg 2.  

 

Stasjon C1 

Det var lite dominans av enkeltartar, samt liten grad av forureiningstolerante artar (tabell 8). Stasjonen 

syner til god miljøtilstand ved omtrent samtlige indeksar med verdiar innafor tilstandsklasse II = «god». 

For DI indeksen var det verdiar innanfor III « moderat» tilstand for parallell a og for stasjonen grabbvis 

og stasjonsvis (tabell 7). Vurdert samla for alle indeksar er  stasjon C1 karakterisert ved tilstandsklasse 

II = «god» i høve til rettleiar 02:2013, per 31. august 2016. Stasjonen framstår som upåverka.  

Tabell 7. Artsantal (S), individantal (N), jamleiksindeks (J’), maksimal Shannon-indeksverdi (H’max), 

AMBI-indeks, NQI1-indeks, artsmangfald uttrykt ved Shannon-Wiener (H’) og Hurlberts indeks 

(ES100), ISI2012-indeks, NSI-indeks og DI-indeks i grabb a og b på stasjon C1 ved Talgje, 31. august 

2016. Middelverdi for grabb a og b angitt som Ḡ, medan stasjonsverdien er angitt som Ṧ. Til høgre for 

begge sistnemnte kolonnar står nEQR-verdiane for desse størrelsane. Nedst i nEQR-kolonnane står 

middelverdien for nEQR-verdiane for samtlege indeksar, med unntak av DI-indeksen. Tilstandsklassar 

er angitt med farge, der blå = klasse I, grøn = II, gul = III, oransje = IV og raud = V (jf. tabell 3).  

C1 a b Ḡ Ṡ nEQR Ḡ nEQR Ṡ 

S 37 40 38,5 55   

N 345 285 315 630   

J' 0,807 0,792 0,799 0,780   

H'max 5,209 5,322 5,266 5,781   

NQI1 0,763 0,743 0,753 0,769 0,729 0,747 

H' 4,203 4,215 4,209 4,510 0,734 0,768 

ES100 25,990 28,550 27,270 31,300 0,721 0,768 

ISI2012 8,978 7,812 8,395 8,373 0,685 0,683 

NSI 24,926 24,005 24,465 24,500 0,779 0,780 

DI 0,488 0,4025 0,446 0,446   

Samla     0,730 0,749 

 

Tabell 8. Dei ti mest dominerande artane av botndyr tekne på stasjon C1 og C2 ved Talgje. 

Artar st. C1 % kum % 

Lumbrineridae indet. 26 26 

Prionospio fallax 8,6 34,6 

Echinocyamus pusillus 5,9 40,5 

Glycera alba 5,6 46,1 

Cerianthus lloydii 4,9 51,0 

Astarte sulcata 3,8 54,8 

Leptochiton sp. 3,8 58,6 

Scoloplos armiger 3,0 61,6 

Tellimya ferruginosa 2,9 64,5 

Lucinoma borealis 2,7 67,2 
 

Artar st. C2 % kum %  

Thyasira sarsi  27  27 

Spirorbinae indet.  18  45 

Cerianthus lloydii  7,7  52,7 

Nebalia bipes  6,3  59 

Nudibranchia indet.  5,0  64 

Asteroidea indet.  4,3  68,3 

Chaetozone setosa  3,7  72 

Polynoidae indet.  3,7  75,7 

Lucinoma borealis  3,3  79 

Ophiura sp.  3,0  82 

Stasjon C2 

Det var lite dominans av enkeltartar, samt liten grad av forureiningstolerante artar, men noko meir enn 

på stasjon C1 (tabell 8). Stasjonen syner til god miljøtilstand for NQI1, H' og ES100 indeksane med 

verdiar innanfor tilstandsklasse II = «god». ISI2012 og NSI indeksen visar til moderate miljøtilhøve 

tilsvarande tilstandsklasse III = «moderat» på grunn av fleire forureiningstolerante artar. For DI 

indeksen var det verdiar innanfor beste tilstandsklasse, I = «svært god» (tabell 9).  Vurdert samla for 

alle indeksar er  stasjon C2 karakterisert ved tilstandsklasse II = «god» i høve til rettleiar 02:2013, per 

31. august 2016. Stasjonen framstår som upåverka eller lite påverka.  

Tabell 9. Artsantal (S), individantal (N), jamleiksindeks (J’), maksimal Shannon-indeksverdi (H’max), 

AMBI-indeks, NQI1-indeks, artsmangfald uttrykt ved Shannon-Wiener (H’) og Hurlberts indeks 

(ES100), ISI2012-indeks, NSI-indeks og DI-indeks i grabb a og b på stasjon C2 ved Talgje, 31. august 

2016. Tilstandsklassar er angitt med farge, der blå = klasse I, grøn = II, gul = III, oransje = IV og raud 

= V (jf. tabell 3). Sjå også tabelltekst i tabell 7. 

C2 a b Ḡ Ṡ nEQR Ḡ nEQR Ṡ 

S 26 29 27,5 39   

N 143 157 150 300   

J' 0,746 0,774 0,760 0,720   

H'max 4,700 4,858 4,779 5,285   

NQI1 0,689 0,700 0,694 0,709 0,668 0,683 

H' 3,506 3,759 3,632 3,804 0,670 0,689 

ES100 22,110 23,520 22,815 23,470 0,668 0,676 

ISI2012 6,828 7,020 6,942 7,164 0,511 0,548 

NSI 18,712 19,267 18,989 18,993 0,560 0,560 

DI 0,105 0,146 0,126 0,126   

Samla     0,615 0,631 

DISKUSJON 
 

HYDROGRAFI 
 

Hydrografiprofilen synte noko redusert oksygeninnhald i dei nedste 4 metrane av vassøyla, noko som 

kan tyde på høgt oksygenforbruk i hòla nærast avlaupsplasseringa, og periodevis redusert utskifting av 

botnvatnet. Straummåling utført august 2016 syner jamt med straum på 21 m djup, der snittfarten var 3 

cm/s og med enkelte kortvarige episodar med sterk straum (Furset og Brekke 2016). Straummåling  på 

21 m djupne er ikkje heilt representativ for straumtilhøva ved botnen, då terskeldjupna er 20 m og ein 

vil då på 21 m djupne ha straumtilhøve tilsvarande som på terskel eller rett ovanfor terskel. Ein kan anta 

at det vil vere noko svakare straumtilhøve ved botnen i djuphola.  Straummålingane syner at av 

måledjupnene på 3-10-16,5 og 21 m djup er høgaste gjennomsnittsfart registrert på 10 meters djup. 

Modellering av innlagringsdjup basert på straummålingar syner at innlagring vil vere djupare enn 

avlaupsdjupna og ein kan med fordel leggje avlaupet grunnare  enn 17 meter for å få betre spreiing av 

organisk materiale og mindre belastning på djuphola utanfor avlaupet.  

 

SEDIMENTKVALITET 
 

Sedimentkvalitet var samla sett god på begge stasjonar. Sedimentet var grovt med hovudsakleg grus og 

sand på stasjon C1 og gjenspeglar gode straumtilhøve på 22 m djup, som er rett under terskeldjupne.  

Sedimentet på stasjon C2 hadde meir finkorna sediment beståande av hovudsakleg sand. For stasjon C1 

var det gode verdiar med omsyn til pH og Eh i sedimentet, medan ein på stasjon C2 hadde noko lågare 

verdiar og med antyding til lukt av hydrogensulfid. Ved prøvetaking var det tareblad i samtlige prøvar 

og visar til at det er naturlege tilførslar av organisk materiale i hòla og råtnande tareblad er truleg årsaka 

til både høgt oksygenforbruk i djupvatnet og noko lukt i sedimentet. Det var likevel lågt glødetap og 

innhald av organisk materiale tilsvarande god tilstand på begge stasjonar.  

 

Sedimenttilhøva på stasjon C2, på det djupaste, syner til noko dårlegare tilhøve enn ved stasjon C1, men 

likevel innanfor god tilstand. Ein vil naturleg kunne få noko lågare pH og høgare belastning av organisk 

tilførslar i ein terskla djupål. Terskelen førar til at straumen ved botnen vert svakare, samt at ein 

periodevis kan få redusert utskifting av botnvatnet. 

 

BLAUTBOTNFAUNA 
 

Vurdering og klassifisering av økologisk miljøtilstand for blautbotnfauna synte at begge stasjonar var 

innanfor tilstandsklasse II = «god» og framstår som upåverka eller lite påverka. Det var ein større andel 

forureinigstolerante  artar, eller artar som er tilpassa organisk belastning på stasjon C2 og dette vert også 

gjenspegla i sedimentet med litt meir organisk belastning i høve til stasjon C1.  

 

KONKLUSJON 
 

Det er generelt funne gode miljøtilhøve for sediment, blautbotnfauna og hydrografi i sjøområdet utanfor 

Talgje, men granskinga syner til at djuphola vil kunne vere utsatt for organisk belastning i og med at ein 

periodevis kan finne reduserte oksygentilhøve under terskel. Legg ein avlaupet grunnare, på rundt 10 

meters djupne,  vil det organiske materialet vert spreidd på eit tidlegare tidspunkt i vassøyla, samt ved 

høgare straumfart og avlaupet vil truleg ikkje ha betydeleg negativ påverknad på botntilhøva, verken for 

sediment eller blautbotnfauna. 

